E DOCUMENTACION

N o | IGADI / INSTITUTO GALEGO DE ANALISE E DOCUMENTACION INTERNACIONAL
™» gIA www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

INTERNACIONAL

Os numeros vermellos chineses

Descricao

Os datos econémicos de China en 2015 non foron especialmente bos. A recuperacién econémica mundial ainda é lenta e
a situacion econdmica interna é complexa, cos riscos financeiros aumentando e o comercio global en tendencia
decrecente. Todos eses factores, ao que compre engadir a reestruturacién que vive o Xigante asiatico, afectan & economia
chinesa nunha etapa de transicion do seu modelo e estrutura de desenvolvemento.

Os datos econdémicos de China en 2015 non foron especialmente bos. A recuperacién econémica mundial ainda é lenta e
a situacion economica interna é complexa, cos riscos financeiros aumentando e o comercio global en tendencia
decrecente. Todos eses factores, ao que compre engadir a reestruturacién que vive o Xigante asiatico, afectan & economia
chinesa nunha etapa de transicion do seu modelo e estrutura de desenvolvemento.

Pero a pesar das dificultades, China conseguiu medrar un 6,9 por cento, cunha baixa do 0,4 por cento en relacion a 2014.
Os ingresos dispofiibles per capita aumentaron un 7,4 por cento e o desemprego mantivose en niveis aceptables (5,1 por
cento). O nimero de novas empresas creadas aumentou un 21,6 por cento...

Se ben a cifra do 6,9 por cento € lixeiramente inferior ao 7 por cento planificado e a mais baixa dos Ultimos vinte cinco
anos, non deixa de ser razoable, tanto porque contribuiu a unha cuarta parte do crecemento global como tamén pola letra
pequena que revela ese crecemento no que atinxe as estruturas economica e industrial. Por primeira vez, por exemplo, 0
sector servizos representa mais do 50 por cento do PIB (50,5), un 2,4 por cento mais ca en 2014 e un 10 por cento
superior ao valor do sector industrial. O consumo contribuiu nun 66,4 por cento ao crecemento do PIB, medrando un 15,4
por cento.

Outros aspectos que cumpriria destacar o aumento do comercio electrénico nun 31,5 por cento. No ambito das novas
industrias, a velocidade de desenvolvemento das estratéxicas do litoral (Shenzhen e Shanghai) foi superior ao 10 por
cento. O sector da tecnoloxia avanzada aumentou un 10,2 por cento... A megaldpole de Chongging medrou un 11 por
cento.

Quérese dicir con isto que na crise chinesa converxen tanto factores conxunturais como estruturais e facendo virtude do
delicado momento do seu proceso de modernizacion, aos perigos opon as oportunidades (weiji), promovendo importantes
reestruturacions que van mais aldé do estritamente produtivo para salientar aspectos sociais e politicos.

Se nos preocupa o que pasou en China en 2015 mais nos debe preocupar o que vaia acontecer nos proximos catro anos,
pois seran mais dificiles ainda para o xigante asiatico se teima, como parece, nos axustes e no cambio de modelo. Este
2016 estara marcado moi probablemente por un novo empuxe & reforma dos grupos publicos que traera consigo o
afloramento dun desemprego hoxe disimulado e mais turbulencias a todos os niveis.

A hora de interpretar estes sucesos debemos ter en conta o contexto, diferenciando as accions das reaccions e separando
a palla do trigo. O maior risco probablemente radique na desconfianza que orixinan os datos fornecidos e a inestabilidade
politica que pode acompafiar esta transformacion se os dirixentes actuais non son quen de aproveitar a crise tamén para
actualizar o seu proxecto politico.

